
 

 

 
 
 
 

ᖃᓄᐃᑦᑑᓯᒪᓂᖓ - ᐊᑭᑐᓗᐊᙱᑦᑐᓂᒃ ᐃᒡᓗᖃᕐᓂᕐᒧᑦ ᐱᒋᐊᖅᑎᑦᓯᓂᖅ 
 
2001-ᒥ ᒐᕙᒪᑐᖃᒃᑯᑦ ᒪᑐᐃᖅᓯᔾᔪᑎᒥᓂᒃ ᐅᖃᕆᐊᙵᐅᑎᖃᖅᑎᓪᓗᒋᑦ ᐅᖃᓚᐅᕐᒪᑕ ᑖᒃᑯᐊ ᒐᕙᒪᑐᖃᒃᑯᑦ 
ᐃᑲᔪᕋᔭᕐᓂᖏᓐᓂᒃ ᐊᐅᓚᔾᔭᒃᑕᐅᓂᖓᓄᑦ ᓴᖅᑭᑎᑕᐅᓂᖓ ᐊᑭᑐᓗᐊᙱᑦᑐᓂᒃ ᐃᒡᓗᖃᖅᑎᑦᓯᓂᕐᒥᒃ.  
ᒐᕙᒪᑐᖃᒃᑯᑦ/ᑲᓇᑕᐅᑉ ᐅᑭᐅᖅᑕᖅᑑᓪᓗ ᐊᕕᒃᑐᖅᓯᒪᓂᖏᑦᑕ ᐃᒡᓗᓕᕆᓂᕐᒧᑦ ᒥᓂᔅᑕᖏᑦ ᑲᑎᓚᐅᖅᑐᑦ 
ᒪᕐᕈᐃᖅᑐᑎᒃ ᐱᐊᓂᒐᓱᐊᖅᑐᑎᒃ ᖃᓄᐃᑦᑐᒃᓴᐅᓂᖏᓐᓂᒃ ᐊᑭᑐᓗᐊᙱᑦᑐᓂᒃ ᐃᒡᓗᖃᖅᑎᑦᓯᓂᕐᒧᑦ 
ᐱᒋᐊᖅᑎᑕᐅᔪᑦ ᐅᖃᐅᓯᖃᕈᑕᐅᓗᑎᒃ ᐃᒡᓗᖃᕆᐊᖃᖅᑐᓄᑦ ᐊᒻᒪᓗ ᐋᖅᑭᒃᓱᕐᓗᒋᑦ ᓯᕗᓪᓕᐅᔾᔭᐅᒋᐊᓖᑦ 
ᐊᑐᓂ ᐊᕕᒃᑐᖅᓯᒪᓂᐅᔪᓂ, ᑎᑭᒐᓱᐊᕋᓗᐊᕐᓗᑎᒃ ᑐᕌᒐᕐᒥᓄᑦ, ᐊᑭᑐᓗᐊᙱᑦᑐᓂᒃ ᐃᒡᓗᖃᖅᑎᑦᓯᒍᒪᓂᕐᒧᑦ.  
ᑭᖑᓪᓕᖅᐹᒥ ᐱᓕᕆᔾᔪᑕᐅᓂᐊᖅᑐᑦ ᐋᖅᑭᒃᓯᒪᓂᖏᑦ ᐋᖅᑭᒃᓱᖅᑕᐅᓚᐅᖅᑐᑦ ᐊᒻᒪᓗ ᐊᖏᕈᑕᐅᓪᓗᑎᒃ 
ᓄᕕᒻᐱᕆ 30, 2001-ᒥ ᐊᒻᒪᓗ ᐃᓚᖃᖅᑐᑎᒃ ᒪᑯᓂᖓ: 
 

• ᑲᓇᑕᐅᑉ ᐅᑭᐅᖅᑕᖅᑑᓪᓗ ᐊᕕᒃᑐᖅᓯᒪᓂᖏᑦ ᐱᓕᕆᐊᒃᓴᖃᕐᓂᐊᖅᑐᑦ ᑎᑎᕋᐅᔭᖅᑕᐅᓂᖏᓐᓂᒃ 
ᖃᓄᐃᑦᑐᒃᓴᐅᓂᖏᓐᓂᒃ ᐊᒻᒪᓗ ᐃᒡᓗᐃᑦ ᓴᓇᔭᐅᓂᖏᓐᓄᑦ; 

• ᑲᓇᑕᐅᑉ ᐅᑭᐅᖅᑕᖅᑑᓪᓗ ᐊᕕᒃᑐᖅᓯᒪᓂᖏᑦ ᖃᓄᖅᑑᕈᑕᐅᔪᓐᓇᖅᑐᓂᒃ ᐃᑲᔫᑎᖃᕆᐊᖃᕐᒪᑕ 
ᐅᖃᐅᓯᕆᓗᒋᑦ ᐃᒡᓗᖃᕈᑕᐅᒋᐊᓖᑦ 

• ᑕᒪᓐᓇ ᐱᒋᐊᖅᑎᑕᐅᔪᖅ ᓴᖅᑭᑎᑦᓯᒋᐊᖃᖅᑐᖅ ᐊᑭᑐᓗᐊᙱᑦᑐᓂᒃ ᐃᒡᓗᖃᕈᑕᐅᓂᐊᖅᑐᓂᒃ 
ᒥᑭᓂᖅᐹᕆᓗᒍ ᐊᕐᕌᒍᐃᑦ ᖁᓖᑦ (10); ᐊᒻᒪᓗ 

• ᑲᓇᑕᐅᑉ ᐅᑭᐅᖅᑕᖅᑑᓪᓗ ᐊᕕᒃᑐᖅᓯᒪᓂᖏᑦ ᐃᓕᓯᒋᐊᖃᕐᓂᐊᖅᑐᑦ ᒐᕙᒪᑐᖃᒃᑯᑦ ᐊᐃᑦᑑᑎᖏᑦᑕ 
ᐅᓄᕐᓂᖏᑦᑕ ᐊᔾᔨᖏᓐᓂᒃ. 

 
ᐊᓯᖏᑦ ᒐᕙᒪᑐᖃᒃᑯᓐᓂ ᐃᒡᓗᓕᕆᔨᖏᑦ ᐃᑲᔪᖅᓱᐃᖕᒥᔪᑦ ᓄᓇᕗᒥᒃ 
 
ᑖᒃᑯᐊ $4.96-ᒥᓕᔭᓐ ᒐᕙᒪᑐᖃᒃᑯᑦ ᐃᑲᔫᑎᒋᓂᐊᖅᑕᖏᑦ ᑕᓪᓕᒪᓄᑦ ᐊᕐᕌᒍᓄᑦ ᐱᕈᖅᐸᓪᓕᐊᔾᔪᑎᒋᓗᒋᑦ 
ᒐᕙᒪᑐᖃᒃᑯᑦ ᑮᓇᐅᔭᐃᕈᑎᒋᕙᒃᑕᖏᓐᓄᑦ ᐃᒡᓗᓕᕆᓂᕐᒧᑦ ᓄᓇᕗᒥ.  ᒐᕙᒪᑐᖃᒃᑯᑦ ᐊᕐᕌᒍᑕᒫᑦ 
ᐃᑲᔪᖅᓱᐃᕙᒃᑐᑦ ᐃᒡᓗᓕᕆᓂᕐᒥᑦ ᓄᓇᓄᒥ ᐅᖓᑖᓃᑦᑐᓄᑦ $50-ᒥᓕᔭᓐ ᐊᕿᕌᒍᑕᒫᑦ ᐃᑲᔫᑎᖏᑎᒍᑦ, 
ᐊᐃᑦᑑᑎᖏᑎᒍᑦ ᐊᒻᒪᓗ ᐊᑭᑭᓪᓕᒋᐊᖅᑎᑦᓯᓯᒪᔾᔪᑎᖏᑎᒍᑦ, ᒥᑭᓪᓕᒋᐊᕈᑕᐅᕙᒃᑐᑦ ᐃᒡᓗᖃᕐᓂᕐᒧᑦ 
ᐊᑭᐅᔪᓄᑦ ᐊᒻᒪᓗ ᐊ�ᑭᒋᐊᖅᑕᐅᓂᖏᓐᓄᑦ ᐃᒡᓗᑐᖃᐃᑦ ᐊᑐᖅᑕᐅᒧᑦ ᑮᓇᐅᔭᓕᐅᓗᐊᙱᓐᓂᖅᓴᓄᑦ 
ᖃᑕᙳᑎᒌᓄᑦ, ᐃᓐᓇᑐᖃᕐᓄᑦ, ᑎᒥᒥᒍᑦ ᐊᔪᕈᑎᖃᖅᑐᓄᑦ, ᓄᓇᖃᖅᑳᖅᓯᒪᔪᓄᑦ ᐊᒻᒪᓗ 
ᐱᓂᕐᓗᒃᑕᐅᓂᑯᓄᑦ ᐋᖅᓂᖅᑎᕆᕐᔪᐊᕐᓂᒃᑯᑦ. 
 
ᐊᓯᖏᑦ ᓄᓇᕗᑦ ᒐᕙᒪᖏᑦᑕ ᐃᒡᓗᓕᕆᓂᕐᒧᑦ ᐱᒋᐊᖅᑎᓯᒪᔭᖏᑦ 
 
ᓄᓇᕗᑦ ᒐᕙᒪᖏᑦ ᐊᖅᑯᑎᒋᓪᓗᒋᑦ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ, ᑲᔪᓯᓯᒪᔪᑦ ᓴᖅᑭᑎᑦᓯᒐᓱᐊᖅᑐᑎᒃ 
ᐊᑭᑐᓗᐊᙱᑦᑐᓂᒃ ᐃᒡᓗᖃᕈᑕᐅᒐᔭᖅᑐᓂᒃ ᓄᓇᕗᒥᐅᓄᑦ.  ᐱᕈᖅᐸᓪᓕᐊᑎᑦᓯᓂᖅ ᑖᒃᑯᓂᖓ $28-ᒥᓕᔭᓂᒃ 
ᑮᓇᐅᔭᐃᕈᑎᒋᓗᒋᑦ ᓄᑖᓂᒃ ᓴᓇᓂᕐᒧᑦ ᐃᒡᓗᓂᒃ ᒪᕐᕉᖕᓄᑦ ᐊᕐᕌᒎᖕᓄᑦ, ᑖᒃᑯᐊ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᐃᑲᔫᑎᖃᕐᓂᐊᖅᑐᑦ ᑕᒪᑐᒪ ᖄᖓᒍᑦ $10-ᒥᓕᔭᓂᒃ 2002-ᒥ.  ᐅᖓᑖᓄᑦ 200 ᓄᑖᓂᒃ ᐃᒡᓗᓂᒃ 
ᓴᓈᓂᒃᓯᒪᔪᖃᕐᓂᐊᖅᑐᖅ ᓄᙳᐊᓂ ᐊᕐᕌᒎᑉ 2002.  ᑕᒪᑐᒪ ᖄᖓᒍᑦ, ᑖᒃᑯᐊ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᐱᑕᖃᖅᑎᑦᓯᕙᒃᑐᑦ $2-ᒥᓕᔭᓂ ᒃ ᐊᕐᕌᒍᑕᒫᑦ ᓇᖕᒥᓂᖅ ᐃᒡᓗᑖᕐᓂᕐᒧᑦ ᐃᑲᔫᑎᓂᒃ. 
 
 

Communications 2002-10-C 



 
 
ᑕᒪᒃᑯᐊ ᐃᓚᖃᖅᑐᑦ ᐊᑭᓕᖅᑐᐃᕙᓪᓕᐊᓂᕐᒧᑦ ᐃᑲᔫᑎᓂᒃ, ᐊᒻᒪᓗ ᐊᐃᑦᑑᑕᐅᕙᒃᑐᓂᒃ ᐊᒻᒪᓗ 
ᑐᐊᕕᕐᓇᖅᑐᓄᑦ ᐋᖅᑭᒃᓱᐃᔾᔪᑏᑦ ᓴᓇᒃᑲᓐᓂᕆᐊᓕᖕᓄᑦ ᐊᒻᒪᓗ ᐊᖏᕐᕋᒥ ᐋᖅᑭᒋᐊᕆᓂᕐᒧᑦ 
ᐊᐃᑦᑑᑕᐅᕙᒃᑐᑦ ᐃᓐᓇᑐᖃᕐᓄᑦ. 
 
ᑲᑎᓪᓗᒋᑦ ᑲᓇᑕᒥ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ, ᓱᓕ $9-ᒥᓕᔭᓂᒃ ᐊᕐᕌᒍᑕᒫᖅ ᑐᕌᖓᔪᓂᒃ 
ᐱᑕᖃᖅᑎᑦᓯᕙᒃᑐᑦ ᐋᖅᑭᒋᐊᖅᑕᐅᓂᖏᓐᓄᑦ ᒫᓐᓇᔪᖅ ᐃᒡᓗᒋᔭᐅᔪᑦ ᐊᑭᑐᓗᐊᙱᑦᑐᑦᔭ  ᑲᑎᓪᓗᒋᑦ, 
ᑕᒫᓃᑲᓴᒃᑐᑦ $22-ᒥᓕᔭᓐ ᐊᕐᕌᒍᑕᒫᑦ ᑐᕌᕈᑕᐅᔪᑦ ᓴᓇᔭᐅᔾᔪᑎᒋᓪᓗᒋᑦ ᐊᒻᒪ ᐋᖅᑭᒋᐊᕈᑕᐅᓪᓗᑎᒃ ᐃᒡᓗᓄᑦ 
ᐊᕕᒃᑐᖅᓯᒪᓂᑦᑎᓐᓂ. 
 

ᐊᑭᑐᓗᐊᙱᑦᑐᓂᒃ ᐃᒡᓗᖃᖅᑎᑦᓯᓂᕐᒧᑦ ᐃᑲᔫᑏᑦ ᖃᓄᐃᓕᖓᓂᖏᓐᓄᑦ ᓇᐃᓪᓕᑎᑦᓯᒪᔪᑦ 
 

ᑐᕌᖅᑕᐅᔪᑦ: 
• ᐅᓄᖅᓯᒋᐊᕐᓗᒋᑦ ᐃᒡᓗᖁᑎᒋᔭᐅᔪᑦ ᐊᑭᑐᓗᐊᙱᑦᑐᑦ ᓄᓇᕗᒥ, ᐊᒻᒪᓗ 
• ᑖᒃᑯᐊ ᐊᑭᑐᓗᐊᕆᐊᖃᖏᓪᓗᑎᒃ ᐃᒡᓗᐃᑦ ᐊᕐᕌᒍᓄᑦ ᖁᓕᓄᑦ  

 

ᐃᑲᔫᑏᑦ: 
ᑕᐅᑐᒐᐅᓗᐊᕐᓂᐊᖅᑐᖅ ᐃᑲᔫᑎᒋᓗᒋᑦ ᓄᑖᓄᑦ ᐊᑭᑐᓗᐊᙱᑦᑐᓄᑦ ᐃᒡᓗᓄᑦ, ᑕᒪᒃᑯᐊ 
ᐅᓄᖅᓯᒋᐊᕈᑕᐅᓂᐊᖅᑐᑦ ᐃᑲᔫᑕᐅᔪᓄᑦ ᐃᒡᓗᓄᑦ ᓄᓇᓕᐅᔪᓂ ᐃᒡᓗᑖᒃᑲᓐᓂᕆᐊᖃᓗᐊᖅᑐᓄᑦ 
 
ᑮᓇᐅᔭᖅᑑᑎᒃᓴᑦ ᑖᑦᓱᒪ ᐊᑖᒍᑦ ᐊᖏᖃᑎᒌᒍᑎᐅᑉ ᐊᑐᖅᑕᐅᔪᓐᓇᕐᒥᔪᑦ ᐱᖓᓱᓄᑦ ᐃᑲᔫᑕᐅᔪᓄᑦ; 

• ᐊᑭᓗᐊᙱᑦᑐᓄᑦ ᐃᒡᓗᑖᕈᑕᐅᓗᑎᒃ, ᑕᒪᓐᓇ ᓴᖅᑭᑎᑦᓯᔾᔪᑕᐅᓂᐊᖅᑐᖅ ᐊᑭᑐᓗᐊᙱᑦᑐᓂᒃ 
ᐃᒡᓗᖃᕐᓂᕐᒧᑦ; 

• ᐋᖅᑭᒋᐊᕆᓂᖅ ᒫᓐᓇ ᐃᒡᓘᒌᖅᑐᓂᒃ, ᒥᑭᓪᓕᒋᐊᕈᑕᐅᓂᐊᖅᑐᑦ ᐅᓄᒋᐊᓗᐊᖅᑐᓄᑦ ᑕᒪᒃᑯᐊ 
ᐊᖏᓪᓕᒋᐊᕐᓗᒋᑦ ᐊᖏᓂᖏᑦ ᒫᓐᓇ ᐃᒡᓘᔪᑦ; ᐊᒻᒪᓗ 

• ᐊᑭᓕᖅᑐᐃᓂᕐᒧᑦ ᐃᑲᔫᑏᑦ, ᑖᒃᑯᐊ ᐃᑲᔫᑎᓂᐊᖅᑐᑦ ᓯᕗᓪᓕᖅᐹᒥ ᐃᒡᓗᒥᒃ ᓂᐅᕕᕆᐅᖅᑐᓄᑦ 
ᐅᕝᕙᓘᓐᓃᑦ ᓴᓇᔭᐅᓂᖏᓐᓄᑦ ᓄᑖᑦ ᐃᒡᓗᐃᑦ. 

 

ᐊᐅᓚᑕᐅᓂᖏᑦ: 
• ᑕᓐᓇ ᐃᑲᔫᑕᐅᔪᖅ ᐊᐅᓚᑕᐅᓂᐊᖅᑐᑦ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓄᑦ. 
• ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᖃᖅᑐᑦ ᓂᕈᐊᖅᓯᕐᓂᕐᒥᒃ ᐱᓕᕆᐊᒃᓴᐅᓂᐊᖅᑐᓂᒃ 

 
ᑮᓇᐅᔭᓕᕆᓂᕐᒧᑦ ᒪᓕᒐᒃᓴᑦ 
 

• ᐊᖏᓂᖅᐹᖓᑦ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖅᑑᑎᒃᓴᖅᑖᖅᑎᑦᑎᔾᔪᑎᖓ ᐊᑖᒍᑦ 
ᐊᖏᖃᑎᒌᒍᑎᐅᑉ ᐅᓄᕐᓂᖃᖅᑐᖅ $4.96-ᒥᓕᔭᓐ ᐊᒻᒪᓗ ᑲᑎᑕᐅᓂᐊᖅᑐᖅ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖅᑑᑎᒃᓴᖏᓐᓄᑦ; ᐊᒻᒪᓗ 

• ᑲᓇᑕᒥ ᐃᒡᓗᓕᕆᔨᕐᔪᐊᒃᑯ ᑮᓇᐅᔭᐃᕈᑎᒋᒐᔪᖕᓂᐊᖅᑕᖓ $25,000  ᐊᑕᐅᓯᖅ ᐃᒡᓗᒧᑦ 
 
ᑭᐅᖃᑦᑕᕆᐊᖃᕐᓂᖅ: 
 

• ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐱᑕᖃᖅᑎᑦᓯᖃᑦᑕᕐᓂᐊᖅᑐᑦ ᐊᕐᕌᒍᑕᒫᖅ ᑮᓇᐃᔭᓕᕆᔾᔪᑏᑦ 
ᓈᓴᖅᑕᐅᓯᒪᓂᖏᓐᓂᒃ ᐊᒻᒪᓗ ᐱᓕᕆᐊᕆᔭᐅᔪᓄᑦ ᐅᓂᒃᑳᓕᐊᑦ ᐊᑐᖅᑕᐅᓂᖏᓐᓄᑦ ᑲᓇᑕᒥ 
ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖅᑑᑎᒃᓴᖁᑎᖏᑦ; ᐊᒻᒪᓗ 

• ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᓯᕗᓕᖅᑎᐅᓂᐊᖅᑐᑦ ᖃᐅᔨᓴᕈᑎᖃᕐᓂᕐᒧᑦ ᑕᒪᒃᑯᓂᖓ ᐃᑲᔫᑕᐅᔪᓂᒃ 
ᐊᕐᕌᒍᐊᓂ 2006 ᐊᒻᒪᓗ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐃᓚᐅᖁᔭᐅᓂᐊᖅᑐᑦ ᑕᒪᑐᒧᖓ 

 
ᑐᓴᐅᒪᖃᑦᑕᐅᑎᖃᑎᒌᖕᓂᖅ: 
 

• ᓄᓇᕗᒥ ᐊᒻᒪᓗ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᐊᖏᖃᑎᒌᒃᑐᑦ ᑐᓴᐅᒪᖃᑎᒌᒍᑎᒃᓴᓂᒃ 
ᐊᖏᖃᑎᒌᒍᑎᓂᒃ ᒪᑐᐃᖓᖃᑎᒌᖕᓂᐊᕐᓗᑎᒃ, ᑕᑯᒃᓴᐅᓂᐊᕐᓗᑎᒃ ᐊᒻᒪᓗ ᐃᓕᑕᖅᓯᓯᒪᓂᐊᕐᓗᑎᒃ 
ᐊᑐᓂ ᐊᖏᖃᑎᒌᒃᓯᒪᔪᑦ ᐃᑲᔫᑎᖏᓐᓂᒃ ᑕᒪᑐᒧᖓ ᐱᒋᐊᖅᑎᑕᐅᔪᒧᑦ. 

